
L-Edukazzjoni Tul il-Ħajja

F'dawn l-aħħar għaxar snin, saru sforzi konsiderevoli minn gvernijiet konsekuttivi biex opportunitajiet ta' tagħlim, kemm formali u kemm non-formali għal gruppi ta' kull età fis-soċjetà, jinħolqu u jingħataw appoġġ. Minħabba f'hekk twaqqfu istituti filwaqt li NGOs ewlenin żviluppaw pakketti ta' opportunitajiet ta' tagħlim non-formali u informali għal kategoriji partikolari ta' ċittadini kemm f'livell ċentrali u kemm f'livell ta' komunità. 

L-università hi istituzzjoni ewlenija li tikkontribwixxi għall-forniment ta' edukazzjoni għal tul il-ħajja. Malta għandha biss università waħda – l-Università ta' Malta – li għandha l-oriġini tagħha fil-Collegium Melitense li twaqqaf fl-1592. Fl-Università ta' Malta ma teżisti l-ebda struttura li tħaddan fiha l-aspetti kollha tal-kontinwazzjoni ta' l-edukazzjoni universitarja li tkun tista' tikkoordina l-inizjattivi varji li huma involuti. L-ippjanar u l-implimentazzjoni ta' dawn l-inizjattivi, li jvarjaw minn korsijiet part-time f'livelli differenti sa edukazzjoni minn distanza u lekċers ekstramurali, jaqgħu taħt ir-responsabbiltà ta' fakultajiet, istituti u programmi differenti.

Il-Let Me Learn - Malta

Il-Let Me Learn – Malta hija inizjattiva konġunta bejn id-Diviżjoni ta' l-Edukazzjoni u l-Università ta' Malta. Din l-inizjattiva hi bbażata fi ħdan id-Dipartiment ta' l-Edukazzjoni Primarja ta' l-Università u toffri korsijiet ta' taħriġ lil edukaturi minn livelli differenti, li jvarjaw minn assistenti tal-kindergarten sa' lekċeres f'kulleġġi post-sekondarji u membri mill-istaff akkademiku ta' l-Università. F'dawn il-korsijiet ta' taħriġ, il-parteċipanti jiddaħħlu fil-proċess Let Me Learn u jitħarrġu biex jimplimentaw din is-sistema ta' tagħlim fl-ambjent ta' tagħlim tagħhom, bl-għan li jtejbu l-esperjenza edukattiva tagħhom u ta' l-istudenti tagħhom.

Il-proċess Let Me Learn huwa sistema avvanzata ta' tagħlim li tgħin lil għalliema u studenti biex joħolqu ambjent ta' tagħlim li jirrispetta l-proċessi diversi ta' tagħlim. Bl-użu ta' teorija, ta' strumentazzjoni u ta' kurrikulu, itejjeb l-għarfien fuq il-proċessi mentali li l-individwu jkollu tiegħu nnifsu biex iwasslu joħloq strateġiji li jagħtuh is-setgħa biex jmexxi l-esperjenza ta' tagħlim tiegħu. Dan il-fehem ta' kif jaħdem il-moħħ jgħin lill-individwu juża l-proċess ta' tagħlim tiegħu b'intenzjoni. Permezz tal-proċess Let Me Learn, l-għalliema, flimkien ma' l-istudenti u l-ġenituri, ikollhom l-opportunità li jaħdmu flimkien biex jieħdu dak li jistgħu mill-esperjenzi ta' tagħlim tagħhom.

Apparti s-servizzi lill-iskejjel, il-Let Me Learn – Malta toffri wkoll servizzi lill-korporazzjonijiet u l-industriji li huma interessati li jippromwovu t-tagħlim fuq il-post tax-xogħol. Każ f'din il-kwistjoni huwa l-Grundtvig Let Me Learn Project li jippermetti lill-edukaturi ta' l-adulti, żviluppaturi tar-riżorsi umani u kunsilliera minn seba' pajjiżi Ewropej li jiżviluppaw mudell ta' taħriġ biex jgħinu lil studenti adulti jiżviluppaw strateġiji ħalli jirnexxu fit-tagħlim tagħhom.   

Arranġamenti ta' Kwalità

Il-Proċess Let Me Learn qed jiżviluppa kontinwament u d-direzzjoni li jieħu tiddependi ħafna mill-kuntest li fih ikun qed jiġi applikat u l-parteċipanti involuti fih. Il-flessibiltà tiegħu tippermetti li wieħed joffri taħriġ, appoġġ u konsulenza individwalizzati ħafna. Il-programm ta' taħriġ jifforma skond il-bżonnijiet ta' kull parteċipant. Minħabba f'hekk, hemm bżonn li t-tim involut, jidħol għal proġett tal-kwalità biex jiżgura li dawn il-bżonnijiet individwali qed jintlaħqu. Iż-żewġ prinċipji ġustifikattivi ewlenin li qed imexxu lil dan il-proġett tal-kwalità huma:

1. Bħala mod ta' awditjar tat-taħriġ provdut u ta' evalwazzjoni tar-riżultati li hemm il-ħsieb li jintlaħqu.  

2. Bħala mod kif tiġi riveduta l-prattika u jkunu rrikmandati l-bidliet neċessarji.

Il-motivazzjoni ta' tteħid ta' responsabbiltà għal dan il-proġett ta' kwalità ġejja l-iktar minn sorsi interni. It-tim il-ħin kollu jgħarrex għal modi biex jirrevedi l-prattika, u jiċċelebra s-suċċess meta dan hu l-każ. Din hija obbligazzjoni interna li magħha jintrabat. Matul is-sena, jiġu identifikati dati li fihom, matul laqgħat u seminars li jiġu organizzati, tiġi attwata din l-assigurazzjoni tal-kwalità. Dawn jiġu organizzati qabel jibda programm ta' taħriġ mill-ġdid, meta jintemm u kull meta jinħass il-bżonn li jkun rivedut ix-xogħol jew li tkun mistħarrġa kwistjoni partikolari.

Din l-inizjattiva tal-kwalità qed tittieħed primarjament għal raġuni ta' żvilupp, iżda l-awditjar fuq bażi interna, se jitmexxa wkoll bl-għajnuna ta' dan il-proġett. Il-kuntest lokali jappoġġa ħafna dan, kemm f'termini ta' awditjar u kemm f'termini ta' żvilupp. L-istituzzjonijiet li joffru tagħlim qed ikun il-ħin kollu taħt skrutinju u minħabba li t-taħriġ għall-għalliema offrut, bħala programm, hu ffinanzjat mill-gvern, dejjem ikun hemm il-bżonn li jinkitbu rapporti biex jintwera x-xogħol li jkun qed isir u liema riżultati jkunu ntlaħqu. It-trejners mdaħħlin f'dan ix-xogħol jilqgħu ħafna kull rispons kritiku u jemmnu ħafna li l-proġett ta' taħriġ jista' jitjieb jekk il-prattika tagħhom tkun evalwata, b'mod li din tiżviluppa skond il-ħtieġijiet ta' l-edukaturi konċernati. Xi drabi, wieħed jirrealizza li xi affarijiet ikun hemm bżonn li jinbidlu sempliċiment minħabba li ma jkunux qed jaħdmu u ma jwasslux għar-riżultati mixtieqa. Dan iwassal biex f'ċertu punt matul it-taħriġ, ċerti affarijiet jinbidlu u jiġu adattati skond il-bżonn. 

L-għan prinċipali hu l-evalwazzjoni tal-kwalità tal-programm ta' taħriġ li qed jinbidel kontinwament. L-evalwazzjoni hi msejsa fuq ir-rispons kritiku ta' l-edukaturi konċernati u fuq ir-riflessjonijiet tat-tim wara t-tmiem tal-programm. Ir-riżultati li qed jimmira lejhom dan il-proġett tal-kwalità huma:

· Rata ogħla ta' żamma ta' edukaturi li jibdew il-programm ta' taħriġ.

· Jintlaħqu l-għanijiet u r-riżultati tal-programm ta' taħriġ.

· Isir bdil ibbażat fuq ir-rispons ta' l-edukaturi konċernati.

Dan il-proġett tal-kwalità ġie mfassal mingħajr kumplikazzjonijiet u b'mod li jinħadem bl-iktar mod sempliċi. Id-dinamiċi li se jintużaw huma l-istess tal-programm ta' taħriġ innifsu.  Dik li kienet biċċa għodda, issa qed taqdi skopijiet oħrajn. Ir-riżultati ta' dan se jkunu utli ħafna għall-organizzazzjoni u għall-membri tagħha, se jkunu faċli tagħrafhom u se jintużaw għal iktar żvilupp pożittiv.

Il-programm ta' taħriġ li qed ikun offrut bħalissa għadda minn numru ta' tibdiliet, mhux biss bħala struttura imma wkoll f'termini ta' materjal li kellu jinħadem u l-loġistika involuta. Għalhekk, huwa importanti ħafna li l-fornituri jevalwaw, pass pass, ir-riżultati ta' din l-iskema l-ġdida. It-taħriġ jenfasizza ħafna l-prattika riflessiva u l-edukaturi jintalbu jniżżlu r-riflessjonijiet tagħhom f'journal. Dan, flimkien mal-formoli għar-rispons li jingħataw matul it-taħriġ, jista' jgħin lit-trejners jevalwaw il-progress tal-parteċipanti u l-kwalità tat-taħriġ mogħti. Dan l-arranġament ta' kwalità jmur lilhinn mill-perjodu li fih isir it-taħriġ. Laqgħat ta' appoġġ regolari jiġu organizzati wara li jintemm it-taħriġ u dawn, flimkien mal-konsulenza li tingħata, jibqgħu jipprovdu rispons meta l-proċess Let Me Learn ikun qed jiġi implimentat fil-prattika.

Il-ġbir tar-rispons jista' jgħin lit-trejners jirrevedu l-prattika tagħhom. Minn żmien għall-ieħor, jiġu mqabbda nies esterni li jevalwaw u jagħtu l-osservazzjonijiet tagħhom rigward il-proċess sħiħ. Wara dawn il-proċeduri ta' evalwazzjoni, jinħarġu wkoll rapporti.

Iktar informazzjoni tista' tinkiseb minn dawn is-sorsi:

www.education.gov.mt
www.letmelearnmalta.com
www.letmelearn.org
www.um.edu.mt

